
____________________________________________________________________

B 11

A.L. 4 tal-2019

ATT DWAR L-AMMINISTRAZZJONI PUBBLIKA
(KAP. 497)

Ordni tal-2019 li Jwaqqaf l-Aġenzija 
għar-Reġistrazzjoni tal-Artijiet

BIS-SAĦĦA tas-setgħat mogħtija bl-artikolu 36 tal-Att dwar l-
Amministrazzjoni Pubblika, il-Prim Ministru għamel dan l-Ordni li
ġej:-

Titolu.1. It-titolu ta’ dan l-Ordni huwa l-Ordni tal-2019 li Jwaqqaf l-
Aġenzija għar-Reġistrazzjoni tal-Artijiet.

Tifsir.2. F’dan Ordni, kemm-il darba r-rabta tal-kliem ma teħtieġx
xort’oħra:

Kap. 497."l-Att" tfisser l-Att dwar l-Amministrazzjoni Pubblika;

"Aġenzija" tfisser l-Aġenzija għar-Reġistrazzjoni tal-
Artijiet stabbilita b’dan l-Ordni;

"Ftehim tal-Aġenzija" tfisser il-Ftehim kif previst fl-
artikolu 7;

"Ministru" tfisser il-Ministru responsabbli għar-
Reġistrazzjoni tal-Artijiet;

"Segretarju Permanenti" tfisser is-Segretarju Permanenti
fil-Ministeru responsabbli għar-Reġistrazzjoni tal-Artijiet.

Twaqqif u 
Funzjonijiet tal-
Aġenzija għar-
Reġistrazzjoni 
tal-Artijiet.

3. Għandu jkun hemm Aġenzija, li għandha tkun magħrufa
bħala l-Aġenzija għar-Reġistrazzjoni tal-Artijiet li għandha tkun
responsabbli sabiex: 

(a) twettaq il-funzjonijiet u d-dmirijiet tal-
amministrazzjoni pubblika relatati mal-materji li ġejjin:

Kap. 296.(i) ir-reġistrazzjoni tal-artijiet, kif regolata bl-Att
dwar ir-Reġistrazzjoni ta’ Artijiet;

Kap. 398
(ii) ir-Reġistrazzjoni tal-Condominia, kif regolata

bl-Att dwar il-Condominia:

Iżda li meta dawk il-materji, kif stabbilit f’dan
is-subartikolu, ikunu jikkonsistu fi, jew jinkludu l-

amministrazzjoni jew l-investimenti ta’ fondi, il-Ministru
għandu jaġixxi bi qbil mal-Ministru responsabbli għall-
Finanzi fit-teħid tal-imsemmija deċiżjoni;

(b) tassisti lil Ministru, minn żmien għal żmien,
responsabbli għal materji relatati mar-Reġistrazzjoni tal-Artijiet
u mar-Reġistrazzjoni tal-Condominia;

Kap. 296.
(ċ) taċċerta t-twettiq tal-funzjonijiet u tad-dmirijiet tar-

Reġistratur tal-Artijiet maħtur taħt l-Att dwar ir-Reġistrazzjoni
ta’ Artijiet.

Kap. 296
(d) taqdi l-funzjonijiet kollha tar-Reġistratur tal-Artijiet

mogħtija lilu skont l-Att dwar ir-Reġistrazzjoni tal-Artijiet u
kwalunkwe liġi oħra.

Ministru 
responsabbli 
għall-Aġenzija.

4. (1) Il-Ministru responsabbli għall-Aġenzija għandu jkun
il-Ministru responsabbli għar-Reġistru tal-Artijiet.

(2)  Is-Segretarju Permanenti fil-Ministeru responsabbli għar-
Reġistrazzjoni tal-Artijiet għandu jissorvelja l-Aġenzija skont l-
artikolu 39 tal-Att:

Iżda l-Prim Ministru jista’ jassenja r-responsabbiltà għall-
Aġenzija lil Ministru ieħor u s-superviżjoni tagħha lis-Segretarju
Permanenti ta’ dak il-Ministeru.

Funzjonijiet. 5. (1) L-Aġenzija tista’, b’konsultazzjoni mal-Ministru,
twaqqaf u tirrijorganizza unitajiet, diviżjonijiet u sezzjonijiet kif ikun
adegwat biex teżerċita l-funzjonijiet tagħha. 

(2) L-operazzjonijiet tal-Aġenzija għandha ssegwi ftehim li
għandu jiġi miftiehem bil-miktub bejn is-Segretarju Permanenti u l-
Aġenzija.

Kap tal-
Aġenzija.

6. L-Aġenzija għandha tkun immexxija minn Uffiċċjali
Eżekuttiv Ewlieni kif stipulat fl-Att.

Responsabbiltà 
tal-Kap 
Eżekuttiv.

7.  (1)  Bla ħsara għad-dispożizzjonijiet oħra ta’ dan l-Ordni,
l-aġir eżekuttiv tal-Aġenzija, l-amministrazzjoni u l-organizzazzjoni
tagħha u l-kontroll amministrattiv tal-uffiċjali u l-impjegati tagħha,
għandhom ikunu ir-responsabbiltà tal-Kap Eżekuttiv, li jkun appuntat
mill-Ministru.

(2)  Il-Kap Eżekuttiv ikun responsabbli għall-implimentazzjoni
tal-għanijiet tal-Aġenzija fl-eżerċizzju tal-funzjonijiet tagħha u,
mingħajr preġudizzju għall-ġeneralità ta’ li ġej, huwa għandu:

(a)  jassumi r-responsabbiltà kollha għas-superviżjoni u

kontroll ġenerali tal-unitajiet, diviżjonijiet u sezzjonijiet;

(b)  jassenja lil kull unità, diviżjoni u sezzjoni tali
dmirijiet li huwa jikkunsidra neċessarji jew espedjenti;

(ċ)  jikoordina x-xogħol tal-unitajiet, tad-diviżjonijiet u
tas-sezzjonijiet;

(d) jiżviluppa l-istrateġiji neċessarji għall-
implimentazzjoni tal-għanijiet tal-Aġenzija; u

(e) iwettaq dawk id-dmirijiet oħra li l-Ministru
responsabbli jista’ jassenja lilu minn żmien għal żmien.

It-tħaddim ta’ 
uffiċjali pubbliċi 
u reklutaġġ mal-
Aġenzija.

8. (1) Uffiċjali pubbliċi li jiġu mħaddma mal-Aġenzija
jkunu ikkunsidrati li ġew assenjati mal-Aġenzija skont l-artikolu 43
tal-Att.

(2)  Bla ħsara għad-dispożizzjonijiet tal-Att u ta’ kwalunkwe
leġiżlazzjoni, l-Aġenzija jkollha l-awtorità li tħaddem l-impjegati
tagħha stess.

L-Aġenzija tkun 
suġġetta għall-
Att.

9. L-Aġenzija għandha tkun suġġetta għad-dispożizzjonijiet
tat-Titolu 2 tat-Taqsima III tal-Att u għandha tkun regolata b’dawk id-
dispożizzjonijiet.

Arranġamenti 
Finanzjarji
Kap. 174.

10. L-Aġenzija għandha tkun regolata skont id-
dispożizzjonijiet tal-Att dwar l-Amministrazzjoni Finanzjarja u l-
Verifika, kemm-il darba ma jkunx speċifikat mod iehor fil-Ftehim tal-
Aġenzija bejn is-Segretarju Permanenti u l-Aġenzija, f’liema każ id-
dispożizzjonijiet tal-Ftehim tal-Aġenzija għandhom jingħataw
preċedenza.

Ftehim tal-
Aġenzija.

11. L-operazzjonijiet tal-Aġenzija għandhom isegwu ftehim
dwar il-ħidma tal-Aġenzija li għandu jiġi miftiehem bejn is-Segretarju
Permanenti u l-Aġenzija. Id-dispożizzjonijiet tal-artikolu 40 tal-Att
għandhom japplikaw.

Jemenda r-
Raba’ Skeda tal-
Att. 

12. Ir-Raba’ Skeda tal-Att dwar l-Amministrazzjoni Pubblika
għandha tiġi emendata kif ġej:

(a) minnufih wara l-partita "Aġenzija Nazzjonali tal-
Litteriżmu" għandu jiżdied dan li ġej:

(b) taħt l-intestatura "Funzjoni tal-aġenzija", fil-partita
"Aġenzija Identità Malta", il-kliem "ta’ artijiet u" għandhom jitħassru. 

Jemenda 
l-Ordni li 
Jwaqqaf l-
Aġenzija 
Identità Malta
L.S. 497.07.

13. Fl-artikolu 3(f) tal-Ordni li Jwaqqaf l-Aġenzija Identità
Malta, il-kliem "reġistrazzjoni ta’ artijiet u r-" għandhom jitħassru.

Aġenzija Funzjoni tal-aġenzija
"Aġenzija għar-Reġistrazzjoni 
tal-Artijiet

Sabiex teżegwixxi l-funzjonijiet u
d-dmirijiet tal-amministrazzjoni
pubblika f’materji li jkollhom
x’jaqsmu ma’ Reġistrazzjoni ta’
Artijiet u Reġistrazzjoni ta’
Condominia"; u

